DINEETOESPRAAK

Regter M. D. J. Steenkamp, Voorsitter,
Nasionale Sekretariaat vir Deeltydse Boere

ie deeltydse boer is 'n saak naby my hart.

Nie omdat ek self een is nie, maar omdat

die bydrae van die deeltydse boer meestal
misken word. Dit is nie vanaand die plek om 'n
lang toespraak te hou om aan te toon watter
wanbalanse en wanprakiyke in die landbou-
sektor bestaan nie.-Ek gaan eerder praat oor
die onontbeerlikheid van die deeltydse boer. Dit
is meer 'n geval soos die filosoof gesé het; "As
een sin sy doel nie tref nie, dan is °'n duisend
ook 'n verkwisting."

Dit is nie vir my nodig om die haglike toestande
in die landbou te beklemtoon nie. Ons het ge-
noeg daarvan vandag gehoor. 'n Mens dink
met groot deernis aan ons boere wat deur die
droogte op so 'n katasirofiese wyse getref is.
Dit is 'n nasionale ramp waarvan die gevolge
nog vir 'n hele paar jaar gevoel sal word. Baie
van ons boere het 'n finale nekslag gekry.
lemand in 'n verantwoordelike posisie het
onlangs die opmerking gemaak dat soveel as
15 000 boere die boerderysektor kan verlaat.
Ek kan nie vir die korrektheid van hierdie syfer
instaan nie, maar dit sal my nie verbaas as dit
die geval is nie, as 'n mens net na die sekwe-
sirasie van boere kyk wat maar een manier is
waarop boere die landbousektor verlaat.

Selfs voor die gevolge van hierdie droogte in
berekening gebring is, het die bruto landbou-
produksie (BLP} volgens Effektiewe Boerdery
tussen 1980 en 1990 meer as verdriedubbel,
maar die netto-inkomste het stadig toegeneem.
In reéle terme het die BLP met 13% gedaal en
die neito-inkomste met 34%.

Met die heersende landboutoestande, selfs al -

word hierdie droogte se effek buite rekening
gelaat, bly daar net twee moontlike scenarios
vir die boer in Suid-Afrika oor, naamlik om
eerstens die owerheid te oortuig om met
beleidmaatreéls die ekonomiese omgewing van
~die boer te verbeter. Dit kan gedoen word

Bladsy 62

met heelwat laer rentekoerse, hoér produksie-
pryse en om uitvoersubsidies te verhoog, of die
boer moet drastiese aanpassings maak om by
‘n nuwe ekonomiese omgewing aan te pas, wat
deur hoé& rentekcerse en laer winsgrense
gekenmerk sal word.

Die eerste moontlikheid hierbo genoem, is nie
ekonomies haalbaar nie. Dit sal die vrye mark
versteur, en die staat se bronne is uiters
beperk om meer geld in die landbou te ploeg.
Hoe graag ons as boere hierdie moontlikheid
as 'n werklikheid wil sien, is dit nie haalbaar
nie.

Wat oorbly, is die tweede moonilikheid wat
alreeds die afgelope 10 jaar deur die boer van
Suid-Afrika ervaar word. Die boer wat derhalwe
met ho rentekoerse en lae winsgrense oorleef
het, is die boer wat kerngesond is, en is die
boer van die toekoms. Die finansiéle posisie
van die meeste boere is egter onder druk en
daar is nie so bale boere wat as ekonomies
gesond beskou kan word nie.

Die deeltydse boer moet die voltydse boer
vervang waar hy uit die bedryf gedwing word.
Volgens navorsing wat prof. Johan van Zyl in
1990 gedoen het, en nou deur hom aangepas
is om die huidige posisie ie weerspieél, is een
derde van al die boere, 21 000 deeltydse
boere. As prof. Van Zy! se statistieke tot datum
aangepas word, dan lyk die prenijie vandag
so0s volg:

Totale getal deeltydse boere: 22,4-24,5%
Bydrae tot totale bruto

produksiewaarde: 15,1%
Deeltydse boere se bydrae:
Plaaswerkers in diens: 186 586
Totale waarde van intermediére

goedere en diensie

aangekoop: R1 283,6 milj.

Netio boerdery-inkomste: R799,9 mil].
Bruto produksiewaarde van
iandbouproduksie: R3 282,1 milj.
Waarde van kapitaalbelegging:
Grond en verbeterings: R7 301,7 miij.
 Masjinerie en toerusting: R1 281,2 milj.
Vee: R1 837.4 milj.
Totaal: R10 420,3 milj.

Die deeltydse hoere oor die hele wéreld neem
toe, en was reeds in 1974, 45% in die VSA.
Die syfer kan nou reeds so hoog as 60% wees.
in die vasteland van Europa en Engeland
wissel die syferin 1970 van 40% tot 69%, en in
Japan wat vandag die welvarendste land in die
wéreld is, was die syfer alreeds in 1975, 87%.

Prof. Van Zyl het verder in sy verslag aange-
toon dat die deeltydse boer net so effektief as
die voltydse boer produseer, en tot die vol-
gende gevalgtrekking gekom:

"Uit die studie blyk dit dat die beskikbaarheid
van en toegang tot kapitaal aan deeltydse
boere die grootste enkele oorsaak is waarom
daar verskille in die prestasies van deeltydse-
en voltydse boere is. Indien hierdie situasie
gekarrigeer word, sal deeltydse boere net so
goed, indien nie beter, as voltydse boere
presteer. [n hierdie opsig is dit nodig dat daar
uit 'n beleidsoogpunt indringend aandag aan
die volwaardige erkenning van deeltydse boere
gegee word. So 'n siap sal die optimale
benutting van skaars hulpbronne, veral natuur-
bronne en kapitaal, bevorder en gevolglik lei tot
'n verhoging in die algemene welvaart van die
Suid-Afrikaanse gemeenskap.”

Dit is so dat die deeltydse boer 'n tekort aan
kapitaal het om voltyds fot die landbou toe te
tree. Dit is hier waar die Landbank 'n belang-
rike rol kan speel. Yoor ek hierdie statutére
instelling kritiseer, moet ek beklemtoon dat
hierdie Bank oneindig baie vir die kategorie 2
boere, naamiik die gemiddelde boer, gedoen
het deur middel van bekostigbare finansiering.
Ook stel die Landbank baie produksiekrediet
aan al die boere (deeltydse boere ingesluit)
beskikbaar. Die Landbank het verder landbou-
kodperasies gehalp om vir die boere 'n infra-
struktuur te skep, soos die bou van silos,
koelkamers en dies meer.

Die huidige beleid van die Landbank is om
grootliks voltydse boere met verbandlenings te
help. Die Bank help ook deeltydse boere wat
binne afsienbare tyd voltyds kan gaan boer -
gewoonlik word hierdie tydperk as twee jaar
gestel, maar ek aanvaar dit kan tot vyf jaar
wees. Hierdie beleid is na my mening verkeerd
en verouderd - byna argais, want dit hou nie
verband met die werklikheid nie en misken 'n
skaars hulpbron. Prof. Van Zyl het in sy verslag
aangetoon dat die deeltydse boer 'n groot deel
van sy inkomste uit nie-boerdery vir sy
boerderysektor aanwend.

Die Wet maak geen onderskeid tussen deel-
tydse- en voltydse boere nie. Die doel van die
Landbank as 'n statutére liggaam is soos volg
deur ons Appélhof in die saak van STRYDOM
v. Die Land- en Landboubank van S.A., 1972-
(1), SA 808 (A) op 814 F-G deur Botha, A.R.
uitgespel:

"Dit is duidelik dat, onder meer, die bepalings
van arts. 19 en 21 van die Landbankwet dat die
Landbank statutér ingestel is om by wyse van
geldelike steun uit, onder meer, openbare
fondse, die landbou in Suid-Afrika in die
algemeen te bevorder. Dit is geen handelsbank
wat vir eie gewin sake doen nig, en art. 3 van
die Wet bepaal uitdruklik dat die Landbank sy
bevoegdnede 'onderworpe aan die bepalings
van hierdie Wet' uitoefen.”

Daar is wetlik derhalwe geen beletsel om aan
deeltydse boere verbandlenings toe te staan
nie. Om sulke lenings toe te staan sal juis wees
"om die landbou in Suid-Afrika in die algemeen
te bevorder". Om in beginsel nie lenings aan
deeltydse boere toe te staan nie, kan derhalwe
'n dwarshoming van die Wetgewer se doel
wees. As daar 'n handves van menseregie
bestaan het, kon die deeltydse boere die beleid
van die Landbank daar aangeveg het.

Dit kan nie betwis word dat deeltydse boerdery
'n gesonde ekonomiese verskynsel is nie.
Hierdie feit word allerweé deur die owerheid
aanvaar. Om teen iemand te diskrimineer wat
twee beroepe beoefen, en derhalwe meer pro-
duktief en gevolglik 'n groter bate vir sy land is,
is om so ’n persoon kwalik te neem dat hy
produktief is, terwyl sy kollegas ander ont-
spanning geniet. Ons onder-voorsitter, mnr
Griesel, het nou net van 'n uitgebreide corsese

reis teruggekom en hy het gevind dat daar
nérens in die westerse wéreld enige verskil
tussen ’n deeltydse- en voltydse boer gemaak
word nie. Die Landbank, as 'n outonome
liggaam, volg die Regering se strewe om
eienaar-bewoner boere te help vestig. Hierdie
beleid het misluk as die aantal boere die laaste
jare van 183 000 na ongeveer 60 Q00 ver-
minder het. Een derde van die 60 000 boere is
nog deeltydse boere.

Daar bly dus nog 40 000 voltydse boere oor.
Die Landbank se beleid moet wees om diegene
te help wat bewys het dat hulle hulleself kan
help. Enige ander beleid is nie ekonomies
verdedigbaar nie. Die feit dat die boere wat die
Bank wel gehelp het met ’n bedrag van byna
R250 miljoen agterstallig is (vanjaar sal hierdie
bedrag haie styg), en die Bank verplig was om
'n groot aantal plase in te koop, wys daarop dat
die beleid ekonomies bevraagteken kan word.
Indien die Bank 'n minder rigiede beleid gevolg
het en liewers boere aangemoedig het om
ekstra verdienste buite landbou te verdien, sou
hierdie bedrag waarskynlik baie minder gewees
het. Die deeltydse boer behoort 'n beter
finansiéle risiko te wees aangesien hy 'n meer
stabiele inkomste het. Prof. Van Zyl het in sy
verslag aangetoon dat die deeliydse boer
dwarsdeur die westerse wéreld, net soos die
voltydse boer, van owerheidsweé gehelp word.

Daar bestaan geen maatskaplike- of morele
gronde waarom die Landbank slegs voltydse
boere help nie. Inteendeel 'n beleid van diskri-
minasie kan glad nie op morele- of maatskap-
like gronde regverdig word nie, en is derhalwe
onverdedigbaar,

Dit het seker tyd geword dat die Landbank
weer eens oor sy beleid in verband met deel-
tydse boere moet besin. Dit is geen argument
om ie beweer dat daar 'n tekort aan fondse sal
wees as almal op meriete gehelp moet word
nie. In so 'n geval moet soveel moontlik van die
boere gehelp word ongeag sy beroep, sy vel-
kleur of sy geslag. Die enigste norme moet
wees of die kandidaat bewys het dat hy
homself ékonomies kan help en hy inderdaad
landbou-befondsing nodig het.

Baie van die lenings word ook afgekeur op

grond dat die plaaseenheid nie 'n ekonomiese
eenheid vorm nie en die aansoekdoener nie

voltyds daarop 'n bestaan kan maak nie. As die
Landbank natuurlik van hierdie outydse en
veriraagde gedagte ontslae raak, dat die Bank
slegs hoere wil help wat, &f voltyds boer en/of
binnekort voltyds moet gaan boer, val hierdie
vereiste weg omdat persone se totale inkomste

dan in aanmerking geneem moet word, en die .

toets behoort dan verder te wees of sodanige
deeltydse boer 'n redelike produksie op sy
plaas kan handhaaf. Ek bepleit nie Landbank-
lenings vir plotboere wat 'n paar perde, skape
en melkkoeie aanhou nie.

Dit is uiters belangrik dat voltydse boere wat
die boerdery verlaat met deeltydse boere vet-
vang word, want dit is een manier om produk-
sie van landbouprodukte te handhaaf en die
huidige werkskepping op plase te behou en
verder te bestendig.

As in ag geneem word dat die wéreldbevolking
teen 250 000 persone per dag toeneem en dat
boere die landbousekior teen 1,5% per jaar
verlaat, dan moet daar gewaak word teen 'n
tekort aan voedsel. Afrika ly klaar honger en
teen die tempo van aanwas onder die swari-
mense in Suid-Afrika teen 3,7%, kan daar
maklik in Suid-Afrika 'n voedseltekort ontwikkel.
Die owerheid en die Landbank moet derhalwe
dit hulle taak maak om deeltydse boere op
plase gevestig te kry. Dit is uiters belangrik dat
die groot aantal plase wat deur die Landbank
besit word wel produktief bedryf word, en aan
deeltydse boere teen markpryse beskikbaar
gestel word. Navrae na hierdie plase wat deur
die Landbank besit word, het aangeioon dat
hierdie plase se uitstaande skuld waarvoor dit
ingekoop moet word meer is as die mark-
waarde daarvan, en vir daardie rede nie
verkoop kan word nie. Die beleid van die
Landbank is op die ocomblik nie in belang van
Suid-Afrika nie. Kortom, dit is kortsigtig en is
fataal vir gesonde Ilandbou-ontwikkeling. 'n
Instelling wat nie met die deeltydse boere
rekening hou nie, is 'n instelling wat nie met die
werklikheid rekening hou nie.

Die deeliydse boer het behalwe groot kapitaal
ook meer kundigheid in die landbousektor
ingebring, pryse van plase gestut en baie
werkgeleenthede geskep. Die deeltydse boer
was baie keer die voorloper vir beter besoldi-
ging en behuising vir plaasarbeiders. Verder is

-die deeltydse boetdery oor die algemeen

gkonomies kerngesond. Dit is ook so dat
deeltydse boere droogies en ander natuurlike
rampe beter kan oorleef as die voltydse boer.
Die Staat se beleid het aansienlik teenoor die
deeltydse boer verander en is die Landbank vér
vooruit, danksy dr. Kraai van Niekerk se ver-
siendheid en sy realistiese benadering.

Ek wil afsluit deur aan die Landbank en ander
landbou-instansies te sé dat dit belangrik is om
na ander te luister. N P van Wyk Louw het op
'n geleentheid gesé: "As die staatsman werklik
en eerlik na die besware van sy teenstander
luister, sal sy oplossing in elk geval minder
Iydelik wees".

Onthou iemand het gesé: "Om 'n fout te maak
is menslik, om dit te erken is 'n teken van
grootheid, maar om dit reg te stel, is 'n teken
van buitengewone grootheid”.

Die deeltydse boere het 'n visie en hoop en glo
aan die toekoms van hierdie land. Ons boere
moet ons produkie bewerk en in 'n beter mark-
klaar vorm bemark en dit ook meear aggressief
bemark.

Dr. Anton Ruper het gesé: "Ons toekoms-
sekuriteit in Suider-Afrika is daarin geleé dat
ons onsself deur diens en prestasie onmisbaar
maak hier aan die suidpunt van die vasteland,
dat ons 'n bestaansreg verwerf wat nie net op
emosie of tradisie nie, maar wel op verdienste
gegrond is.

Selfsug, of 'n handnekkige vashou aan voor-
regte, en gedurige teruggryp na die verlede, is
‘'n seker resep vir ondergang. As ons net in
Suider-Afrika is om die Westerse beskawing fe
handhaaf, dit wil sé net ter wille van onsself,
dan is ons op ‘n pad wat sekerlik tot ondergang
sal lei.”

Die deeltydse boer het 'n onontbeerlike rol in
die landbousektor en ekonomie van Suid-Afrika
te speel en ons moenie ferugdeins vir hoé
insetkoste, hoé inflasie, hoé rentekoerse, lae
winsgrense en onstabiele markte nie. Ons moet
hierdie land van ons eenvoudig 'n beter woon-
plek vir almal maak, en daarom hoef ons nie
skaam te wees om te werk as ander ontspan
nie.

Onthou ons moet met ywer plant
en natmaak, want God sal die
wasdom gee.

Onthou, die toekoms behoort
aan diegene wat daarin glo en
onvermoeid daaraan werk.

